
2011 ᓄᓇᑐᐃᓐᓇᒥ ᖃᓄᐃᓕᐅᕈᓯᕐᓂᒃ 
ᑕᐃᑲᓂ ᐊᐅᔭᖓᓂ 2011, ᖃᐅᔨᓴᖅᓯᓚᐅᖅᑐᒍᑦ ᐃᒪᖓᑦᑕ ᐃᒪᕐᓗᖏᓐᓂᒃ, ᖁᐊᖑᐃᓐᓇᐅᔭᖅᑐᖅ ᐸᒡᕕᓴᒃᓯᒪᓂᖓ, ᐃᔾᔪ ᒪᓂᕋᖅ ᐃᒪᖅᓲᑎᒋᓂᖓ, ᐊᒻᒪᓗ ᐱᕈᖅᑐᑦ ᓂᕿᒋᔭᐅᔪᑦ ᓄᓇᓐᖑᐊᓕᐅᖅᖢᒋᑦ ᐊᒻᒪᓗ ᑭᓲᓂᖏᓐᓂᒃ ᓇᓗᓇᐃᖅᓗᒋᑦ ᑭᓱᑐᐃᓐᓇᐃᑦ ᐊᖏᔪᖅ ᐃᓕᑦᑎᓇᓱᒃᓯᕕᒋᔭᕗᑦ ᓄᓇ (150 ᑭᓚᒦᑕ2) ᖃᓂᒋᔭᖓᓂ ᑐᓚᐃᒃ ᓄᕗᐊ, ᐅᖅᓱᕆᐊᒃ ᕿᑭᖅᑕᖓ. 76 ᑎᒍᓖᔅ 27’ ᑕᕐᕋᖓᓄᑦ, 108 ᑎᒍᓖᔅ 33’ ᐅᐊᖕᓇᖓᓄᑦ). ᓄᓇᒦᑕᕗᑦ ᖃᓂᒋᔮᓂ ᑕᓪᓕᒪᑦ (5) ᐱᓇᓱᐊᕈᓯᑦ ᐊᑯᓂᐅᑎᒋᔪᖅ (ᔪᓚᐃ 1 ᑎᑭᓪᖢᒍ ᐋᒍᓯ 5) ᐊᒻᒪᓗ ᐊᖏᓂᖓ ᑕᖕᒫᖅᓯᒪᕕᒋᔭᑦᑕ ᐊᕙᑖᓂ ᒪᕐᕈᒃ (2) ᑎᑭᓪᓗᒍ ᑕᓪᓕᒪᑦ (5) ᑕᐃᑲᓃᑦᑐᑦ ᐃᓄᖏᑦ ᐊᐅᔭᒥ. ᓄᑖᖅ ᓄᓇᒦᓐᓂᕆᓂᐊᖅᑕᕗᑦ ᐃᓂᖓ ᖃᓂᒋᔮᓂ ᑳᓕᖕ (76°30’4” ᑕᕐᕋᖓ, 108°39’20”ᐅᐊᖕᓇᖓᓄᑦ), ᑕᐃᑲᓂᓗ ᒥᑦᑕᕐᕕᖃᖅᑐᖅ. 
ᓄᐊᑦᑎᓯᒪᕗᒍᑦ ᐃᒪᕐᓂᒃ ᐊᒻᒪᓗ ᐃᖃᖓᓂᑦ ᐊᑯᓯᒪᓐᖏᓂᖓᓂᑦ ᖃᐅᔨᓴᕈᑎᑖᖅᖢᑕ ᑰᒐᓛᖕᓂᑦ ᐊᒻᒪᓗ ᑰᖕᓂᑦ ᐃᓕᑦᑎᓇᓱᒃᕕᒋᔭᑦᑎᓂ ᓄᓇᖓᓂ. ᓄᓇᓐᖑᐊᓕᐅᖅᖢᑕᓗ ᓄᓇᖓᓂᒃ ᓯᑐᐊᓕᓂᕐᓂᒃ ᐊᒻᒪᓗ ᖁᐊᖑᐃᓐᓇᐅᔭᖅᑐᖅ ᓄᓇ ᐊᐅᒃᑐᖅ ᐸᒡᕕᓴᒃᓯᒪᓕᖅᑐᖅ, ᐊᒻᒪᓗ ᓂᐅᖅᑐᖅᖢᑕ ᐃᔾᔪᐊᓂᒃ ᐊᒻᒪᓗ ᖁᐊᑦ ᒪᓂᕋᕐᒥᑦ ᐆᒃᑐᕋᖅᖢᒍ ᓯᑯᑦ ᑭᓱᖃᕐᒪᖔᑕ ᖃᓄᕆᑑᑎᓂᑦ ᐅᔭᖃᓂᓗ ᐊᒻᒪᓗ ᐃᔾᔪᕐᒥ. ᐅᓇ ᐱᒻᒪᕆᐅᔪᖅ ᐃᑲᔫᑎᖕᒪᑦ ᑐᑭᓯᔾᔪᑎᒋᓪᓗᒍ ᐊᐅᓚᐅᕐᓂᖓ ᐃᓚᖏᓐᓂ ᐊᓯᖏᓐᓂᓗ ᐱᑕᖃᕋᓂ. ᓄᐊᑦᑎᓚᐅᖅᑐᒍᑦ ᒪᓂᖃᓂᑦ ᖃᐅᔨᕐᓂᖓᓂᒃ ᐃᓂᑦᑎᓃᓪᖢᑕ ᐊᒻᒪᓗ ᖃᐅᔨᓴᕈᑎᑖᖅᖢᑕ ᐊᑐᕐᓂᐊᖅᑕᕗᑦ ᑭᓱᖃᕐᒪᖔᑕ ᑕᒪᒃᑯᐊ ᐃᓗᓕᖏᑦ ᐃᔾᔪᐃᑦ. ᐊᒻᒪᓗᑦᑕᐅᖅ  ᓄᐊᑦᑎᓚᐅᖅᑐᒍᑦ ᖃᐅᔨᒪᑎᑦᑎᔾᔪᑕᐅᓂᐊᖅᑐᓂᒃ ᐊᒥᓱᓂᒃ ᐊᒻᒪᓗ ᑕᒫᓃᑦᑐᓂᒃ ᐱᕈᖅᑐᓂᒃ ᐊᒻᒪᓗ ᖃᓄᖅ ᓴᖒᖅᓯᒪᓂᖏᑦ ᐱᕈᖅᑐᑦ ᐱᕈᕐᐸᓪᓕᐊᓪᓗᑎᒃ ᑕᒫᓂ ᐊᐅᔭᒥ.
ᓄᓇᓕᖕᓂ ᖃᓄᐃᓕᐅᕈᑕᐅᔪᑦ
ᑲᑎᒪᖃᑎᖃᕈᓐᓇᖅᓯᓚᐅᓐᖏᑦᑐᒍᑦ ᓄᓇᓕᖕᓂᒃ ᐅᖃᐅᓯᕆᓗᒍ ᓴᓈᕆᔭᕗᑦ, ᑕᐃᒪᓗ ᐊᒥᓲᓐᖏᓗᐊᕐᒪᑕ ᖃᐅᔨᒪᔭᕗᑦ ᐅᖃᐅᓯᕆᔭᕆᐊᒃᓴᖏᑦ ᑖᒃᑯᓄᖓ. ᓱᓕ ᐱᓕᕆᔭᕗᑦ ᖃᖓᑦᑕᖅᑎᑕᐅᓯᒪᔪᒃᑯᑦ ᐊᔾᔨᓕᐅᖅᓯᒪᔪᑦ, ᓄᓇᒥ ᖃᐅᔨᓴᕈᑎᑦ ᐊᒻᒪᓗ ᖃᐅᔨᓴᕈᑏᑕᕆᔭᐅᓯᒪᔪᑦ ᑕᐃᑲᖓᑦ 2011. ᐅᓇ  ᓘᒃᑖᖅ ᓕᕗᓕᓂᐄ ᐋᕿᒃᓯᓯᒪᔪᖅ ᑲᑎᒪᖃᑎᖃᓛᕋᒥᒃ ᓄᓇᖃᖅᑐᓂᒃ ᔪᓚᐃ 2012; 2012 ᓄᓇᑐᐃᓐᓇᒥ ᖃᐅᓴᕆᐊᖅᑐᓚᐅᓐᖏᓂᖏᓐᓂ.
ᐱᓂᒃᓴᕙᓪᓕᐊᔭᐅᔪᓂ ᐋᕿᐅᑎᓯᒪᔪᑦ 
ᑕᒪᒃᑯᐊ ᐸᒡᕕᓴᒃᑕᐅᓂᕕᓂᖏᒃ ᓄᓇᓐᖑᐊᓕᐊᕆᓯᒪᔪᑦ ᑕᑯᑎᑦᑎᓯᒪᔪᑦ ᑕᐃᒪ ᖃᖓᑦᑎᐊᓵᑯᓗᒃ ᒪᕐᕈᐃᖅᖢᓂ ᐊᐅᒃᐹᓪᓕᕐᓂᑰᔪᖅ ᑕᒪᓐᓇ ᓄᓇᖓ. ᐊᖏᓛᖅ ᓄᓇ ᐸᒡᕕᔭᐅᓯᒪᔪᖅ ᓇᓂᔭᐅᓚᐅᖅᑐᖅ ᐅᔭᕋᓱᒃᔪᖕᓂ. ᐅᑯᐊᓗ ᐅᔭᕋᓱᒃᔪᐃᑦ ᓇᓂᔭᐅᓚᐅᖅᑐᖅ ᓯᑯᖃᐆᓛᖑᓪᓗᑎᒃ ᐃᓗᓕᖏᑦ, ᐅᑯᐊᓗ ᐱᒻᒪᕆᐅᓛᖑᕗᑦ ᐃᓂᖓ ᐋᕿᒃᐸᓪᓕᐊᓯᒪᓂᖓᑕ ᓄᓇᖓ ᐊᒻᒪᓗ ᐊᓯᖏᑦ ᐸᒡᕕᓴᒃᑕᐅᓯᒪᔪᑦ. ᓇᓂᓯᓚᐅᖅᑐᒍᑦ ᐅᓄᖅᑐᓂ ᐊᔾᔨᒌᓐᖏᑦᑐᓂᒃ ᐃᒪᕐᓗᓖᑦ ᓇᑭᑐᐃᓐᓇᖅ ᖃᐅᔨᓴᖅᕕᒃᑖᕆᔭᑦᑎᓂ. ᐃᓚᖏᑦ ᑰᒐᓛᑦ ᐆᓇᖅᑐᖃᖅᑐᑦ ᐊᐅᒃᑎᑦᑎᔪᓐᓇᖅᑐᒥᒃ ᐊᐅᒃᓯᔪᓐᓇᖅᑐᑦ ᐅᔭᖃᓂᒃ, ᐊᒻᒪᓗ ᐊᓯᖏᑦ ᑰᒐᓛᑦ ᐱᑕᖃᕋᑎᒃ ᐊᒻᒪᓗ ᐊᐅᒃᓯᒪᔪᖃᔮᕋᑎᒃ ᐅᔭᕋᖏᑦ. ᑖᒃᑯᓇᓂ ᓇᓕᐊᖕᓂᑐᐃᓐᓇᖅ ᐅᔭᖃᓂ ᖃᓄᕆᑑᓂᖏᓐᓂᒃ ᑕᑯᒃᓴᐅᔪᖃᖅᑐᖅ ᐱᑕᖃᕐᓂᖓᓂᒃ ᓯᑐᐊᓂᑯᑦ ᐊᓯᖏᓪᓗᖃᐃ ᐸᒡᕕᓴᒃᑕᐅᓂᑯᑦ ᐊᒃᑐᐃᓯᒪᔪᑦ ᐃᒪᕐᓗᖏᓐᓂᒃ ᐃᒪᐃᑦ, ᑭᓯᐊᓂᓕ ᐊᒃᑐᐃᓯᒪᓇᓂ ᐃᒪᑦᑎᐊᕙᐅᓂᖓᓄᑦ ᑕᒪᐃᓐᓂ. ᓱᓕ ᖃᐅᔨᓴᕈᑏᑦ ᐱᔭᐅᔭᕆᐊᓕᑦ ᑐᑭᓯᑦᑎᐊᕐᓂᐊᕋᑦᑕ ᑭᓱᓂᒃ ᖃᓄᐃᓕᖓᓪᓗᑎᒃ ᐸᒡᕕᓴᒃᑕᐅᓂᕐᒪᖔᑕ ᐃᒪᖅ ᖃᓄᕆᑑᓂᖓ, ᐊᒻᒪᓗ ᑭᓱᑦ ᐱᕙᓪᓕᐊᕙᑦ ᐊᐅᓚᑦᑎᔪᑦ ᐊᓯᑦᔨᕐᐸᓪᓕᐊᑎᑦᑎᔪᑦ ᐃᒪᖏᑕ ᐃᒪᕐᓗᖏᓐᓂᒃᓗ. 
ᖃᓄᐃᓕᐅᖅᑕᐅᔪᒪᔪᑦ 2012-ᒥ
ᓄᓇᒥ ᖃᓄᐃᓕᐅᖅᑕᐅᔪᒪᔪᑦ 2012 ᐱᓕᕆᓂᐊᖅᑐᑦ ᐃᒻᒪᒃᓯᒪᓂᖏᓐᓂᒃ ᐊᒻᒪᓗ ᐃᒪᕐᓗᖏᑦ ᖃᓄᕆᑑᓂᖏᓐᓂᒃ ᓄᓇᐅᑉ ᓯᑯᐊᓂ ᐊᒻᒪᓗ ᒫᓐᓇᐅᔪᖅ ᓴᕿᑕᐅᓵᖅᑐᑦ ᓯᑯᓂᑦ. ᐃᓕᑦᑎᓇᓱᒃᓂᐊᖅᑐᒍᑦ ᐊᒥᓱᓂᒃ ᓯᑐᐊᓂᑯᓂᒃ ᓇᓗᓇᐃᔭᑦᑎᐊᕐᓗᒋᑦ, ᐊᒻᒪᓗ ᓂᐅᖅᑐᕐᓗᑕ ᐃᔪᕐᓂᒃ ᐊᒻᒪᓗ ᖁᐊᖅ ᒪᓂᕋᖅ ᖃᐅᔨᓂᐊᕋᑦᑕ ᑭᓱᖃᕐᒪᖔᑕ ᓯᑯ ᐃᓗᓕᖏᑦ ᐊᒻᒪ ᐃᒪᕐᓗᖏᑦ ᖃᓄᐃᓕᖓᖕᒪᖔᑕ ᓯᑯᑦ ᐊᔾᔨᒌᓐᖏᑦᑐᓂᑦ ᐅᔭᕋᓱᒃᔪᓂᑦ. ᐊᒻᒪᓗᑦᑕᐅᖅ ᖃᐅᔨᓴᕈᑎᑖᕐᕕᒋᓗᒍ ᑰᒐᓛᑦ ᐃᒪᖏᑦ ᑐᑭᓯᓂᐊᕋᑦᑕ ᖃᓄᕆᑑᑕᐅᖕᒪᖔᑕ ᐊᒻᒪᓗ ᑭᓱᓂᑦ ᐸᒡᕕᓴᒃᑕᐅᓯᒪᖕᒪᖔᑕ ᐃᒪᖓ. ᒪᕐᕈᖕᓂᒃ ᐃᓄᖃᕐᓂᐊᖅᑐᒍᑦ ᑕᖕᒫᖅᓯᒪᕕᒋᔭᑦᑎᓂ ᑕᐃᑲᓂ ᔪᓚᐃ 15 ᑎᑭᓪᓗᒍ ᔪᓚᐃ 30, 2012. ᑲᔪᓯᓂᐊᖅᑐᒍᑦ ᐊᑐᖅᓯᓗᑕ ᖃᖓᑦᑕᖅᑎᑕᐅᓯᒪᔪᓂᑦ ᐊᔾᔨᓕᐊᓂᒃ ᐊᒻᒪᓗ ᓄᓇᒥ ᖃᐅᔨᓴᕈᑎᑖᕗᑦ ᑕᐃᑲᖓᑦ 2011 ᐱᔭᕇᑦᑎᐊᕐᓗᒋᑦ ᓄᓇᓐᖑᐊᓕᐊᕗᑦ ᓄᓇᖓᓂᒃ, ᐊᒻᒪᓗ ᓄᓇᓐᖑᐊᓕᐅᕐᓗᒋᑦ ᖃᓄᕆᑦᑐᑐᐃᓐᓇᐃᑦ ᐃᔾᔪᑦ ᐃᒪᖅᓱᓕᑦ ᐊᒻᒪᓗ ᐱᕈᖅᑐᓕᑦ ᓇᓂᑐᐃᓐᓇᖅ ᐃᓕᑦᑎᓇᓱᒃᕕᒋᔭᑦᑎᓂ ᓄᓇᖓᓂ ᐊᒻᒪᓗ ᖃᐅᔨᓴᖅᓯᓗᑕ ᖃᓄᖅ ᐅᑯᐊ ᐊᓯᑦᔨᖅᓯᒪᖕᒪᖔᑕ ᐸᒡᕕᓴᒃᑕᐅᓯᒪᒐᒥᒃ ᐊᒻᒪᓗ ᐅᔭᕋᓱᒃᔪᐃᑦ ᖃᓄᕆᑑᑕᐅᓂᖏᑦ.

